
3.2.- Unha proposta de actividade

A enquisa é unha das técnicas de investigación social de máis amplo uso, tanto, que non só
ten aplicacións na investigación social, senón que tamén ten aplicación na vida diaria.

A Real Academia Galega di:

cuestionario: s. m. Lista de preguntas expostas ordenadamente
e seguindo un criterio determinado, utilizada na realización de
enquisas, exames etc.

enquisa: s. f. Pregunta ou conxunto de preguntas que se fan a
un número determinado de persoas para coñecer a opinión xeral sobre un asunto ou
para ter datos sobre algún fenómeno.

sondaxe de opinión (Frase con sondaxe) Estudo ou investigación levada a cabo
mediante enquisas para determinar a opinión sobre determinado asunto ou tema.

inquérito: s. m. (portugués) Acto ou efeito de procurar saber, facendo
perguntas.

Para analizar as posibles diferenzas existentes entre
homes e mulleres nos salarios, pódese realizar unha
enquisa sobre calquera dos aspectos mencionados
polo Consello da Unión Europea e recollidos na
introdución deste apartado, relacionados coa propia
contorna onde se desenvolve a actividade educativa a
modo de mostraxe. Por exemplo, pódese facer unha
enquisa sobre os traballos que hoxe desempeñan as
mulleres do contorno, o tipo de xornadas, o reparto de
tarefas domésticas, o coidado de fillos e maiores, etc.

Aquí faise unha proposta para recoller información sobre as diferenzas entre os salarios dos
homes e das mulleres na que se pode participar respondendo esta enquisa na que se

pregunta sobre o nivel de estudos, o tipo de traballo e o salario do pai e mais da nai dunha
familia.

https://docs.google.com/forms/d/e/1FAIpQLScW8-SO-
VPjjx0RAGxf9aWB8UOqoQzPvl9c7p54jqhd8z20iQ/viewform?embedded=true

Para ver

Varias películas abordan a temática do traballo feminino fóra
do fogar, estas son dúas delas.

Cole, N. (director). (2010). Made
in Dagenham (Pago justo) [Cinta
cinematográfica]. Reino Unido.:
Number 9 Films / Paramount
Pictures.

Sinopse: Historia real ocurrida na
empresa Ford do barrio de

Dagenham en Londres en 1968, onde 200 mulleres
organizaron unha folga para reivindicar a igualdade de
salarios cos homes

Trailer: https://youtu.be/ANbb17t4epY 

Gavron, S. (directora). (2015). Suffragette (Sufragistas) [Cinta cinematográfica].
Reino Unido.: Film4 / Pathé / Ruby Films.

Sinopse: As mulleres que traballaban nas fábricas inglesas antes da Primeira Guerra
Mundial inician unha loita para conseguir os seus dereitos, pero a loita pacífica non
sempre é suficiente.

Trailer: https://dai.ly/x372jjb 

